
 

Communicaziun a las medias BCG 
 

 Crescher cuminaivlamain.  gkb.ch/medien  
 

La BCG lantscha in nov e-banking – reglar affars da banca a 
moda pli simpla, survesaivla e sperta 
 
Cuira, ils 3 d'avrigl 2017 – Var 70'000 clientas e clients da la Banca Chantunala Grischuna (BCG) fan 
diever da l'e-banking da la BCG. A partir da l'avrigl als stat a disposiziun ina versiun nova, 
cumplettamain surlavurada. Reglar affars da banca online daventa uschia anc pli cumadaivel e simpel. 
La nova cumparsa da l'e-banking vegn introducida en etappas enfin la fin da l'onn. 
 
Las utilisadras ed ils utilisaders da l'e-banking da la BCG pon reglar lur affars da banca a partir da l'avrigl sin 
ina nova plattafurma. La BCG ha optimà l'entira cumparsa ed introducì intginas novaziuns. 
 
In nov design per ina meglra survista sin tut ils apparats finals 
La surfatscha al monitur è concepida da nov e dat ina meglra survista. Ins ha midà tranter auter la tscherna da 
colurs, ils elements grafics e las scrittiras. Las utilisadras ed ils utilisaders san s'orientar pli spert. Il responsive 
design adattescha la preschentaziun dals maletgs automaticamain als differents apparats finals. Uschia pon las 
clientas ed ils clients far diever da l'e-banking da la BCG tant al computer sco er en viadi cun il tablet.  
 
Funcziuns praticas per in e-banking anc pli facil  
Il nov e-banking da la BCG porscha las suandantas novaziuns: 
− pagina iniziala surlavurada (tut è survesaivel en in'egliada) 
− endataziun da pajaments facilitada (las datas da crediturs gia utilisads ina giada vegnan surpigliadas) 
− nova funcziun da tschertgar en l'extract dal conto pussibilitescha da chattar pli spert transacziuns 
− nova funcziun da tschertgar en ils pajaments pussibilitescha da chattar pli spert incumbensas liquidadas e 

pendentas 
− survistas graficas da la facultad e da l'extract dal conto e dal deposit 
 
Ulteriuras infurmaziun sut gkb.ch/e-banking. Ils videos d'explicaziun mussan las funcziuns impurtantas. Il nov 
e-banking da la BCG vegn introducì en etappas. Clients da fatschenta profiteschan a partir dal terz quartal da 
las novaziuns.  
 
La BCG renda palpabla la digitalisaziun – il niz per il client resta vinavant centrala 
La BCG applitgescha ils servetschs digitals là, nua ch'ils clients na dovran nagina cussegliaziun. Novas 
applicaziuns ston en emprima lingia esser simplas e segiras e dar als utilisaders in surpli da valur. Ultra dal nov 
e-banking èn quai las suandantas soluziuns: 
− center da clients digital BCG 
− app per mobile banking cun il smartphone 
− assistent da finanzas digital 
− cussegliaziun d'investiziuns sustegnida d'ina software 
− Twint – la bursa digitala 
− pajar a moda mobila cun Apple Pay 
− retschaiver quittanzas da banca via e-document 
 
Ulteriuras infos sin gkb.ch/digital. 
 

https://www.gkb.ch/de/private/digital-banking/produkte/e-banking
https://www.gkb.ch/de/private/digital-banking/service/demo-tour-e-banking-next-g
https://www.gkb.ch/de/private/digital-banking/dienstleistungen/kundencenter
https://www.gkb.ch/de/private/digital-banking/produkte/mobile-banking
https://www.gkb.ch/de/private/digital-banking/dienstleistungen/finanzassistent
https://www.gkb.ch/de/private/anlegen-boerse/dienstleistungen/anlageberatung
https://www.gkb.ch/de/private/digital-banking/dienstleistungen/twint
https://www.gkb.ch/de/private/konten-karten/karten/swiss-bankers-mastercard-prepaid
https://www.gkb.ch/de/private/digital-banking/dienstleistungen/e-dokumente
https://www.gkb.ch/de/private/digital-banking/gkb-digital-banking

Contact per las medias: 
Banca Chantunala Grischuna, Medias & Investor Relations, chascha postala, 7001 Cuira 
Thomas Müller, thom.mueller@gkb.ch, telefon +41 81 256 83 11 
Plutarch Chiotopulos, plutarch.chiotopulos@gkb.ch, telefon +41 81 256 83 13 
 

La Banca Chantunala Grischuna sin:  
gkb.ch/medien  |  Twitter  |  Facebook  |  YouTube  |  Flickr  |  Xing 
 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, l’economia ed il maun 
public. La banca occupa 1’015 collavuraturas e collavuraturs (stadi dals 31-12-2016). En il chantun Grischun cun sias numerusas vals e pliras 
linguas, è l’interpresa represchentada cun 60 agenturas, la sedia principala sa chatta a Cuira. La Banca Chantunala Grischuna è participada a la 
Banca Privata Bellerive SA a Turitg ed a la Albin Kistler SA a Turitg. En il resultat annual preschenta ella cun ina summa da bilantscha da CHF 
23,9 milliardas in gudogn dal concern da CHF 168,5 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Radunanza dals participants: 8 d’avrigl 2017 
Rendaquint semestril 2017: 27 da fanadur 2017 

